
Lefel: Mae’r dasg hon yn addas ar gyfer lefel Hyfedredd
Newid i’r lluosog

Newidiwch y darn hwn, sydd yn yr amser presennol, fel bod berfau, rhagenwau ac ati’n lluosog yn hytrach nag yn unigol. Mae’r frawddeg gyntaf wedi’i gwneud i chi.

Mae deg munud cyn y cyfarfod, ac eisteddaf yn yr ystafell bwyllgor gydag un o’m cydweithwyr.  Darllen ef y papur newydd am dipyn, cyn ei gau a’i blygu.  Gesyd y papur o’i flaen ar y bwrdd.  Gwenaf arno, ond ni sylwa arnaf.  Ni ddengys ei fod yn fy adnabod o gwbl.  Efallai na ŵyr fy enw. Cwyd y papur newydd eto.  Cymer gip ar y penawdau. Yna, egyr y papur, rhag gorfod dechrau siarad â mi.  Dechreuaf feddwl beth sy’n bod. Ni chyfyd ei olygon, ceidw ei lygaid ar y papur o’i flaen.  Ceisiaf gofio beth yn union yw pwrpas y cyfarfod. Nid oes agenda gennyf ond ni feiddiaf ofyn iddo a oes copi ar gael. Yn y pen draw, serch hynny, gofynnaf iddo, ond nid etyb fy nghwestiwn.  Lleinw ei wydr â dŵr o’r jwg ar y bwrdd. Yna, edrych arnaf yn oeraidd, a sylweddolaf yn sydyn na fydd y cyfarfod yn un hapus i mi.

Mae deg munud cyn y cyfarfod, ac eisteddwn yn yr ystafell bwyllgor gyda rhai o’n 

